
 

ᐅᖃᓕᒫᕈᓐᓇᕐᓂᖅ ᖃᕆᑕᐅᔭᐃᓪᓗ 
 

ᕗᕋᓐᑎᐊ ᓯᓚᑦᑐᓴᕐᕕᐅᑉ ᒥᑦᓵᓄᑦ ᐊᒻᒪᓗ ᑲᓇᑕᒥ ᐅᖃᖃᑎᒌᑦᑐᑦ  

 

ᕗᕋᓐᑎᐊ ᓯᓚᒃᑐᓴᕐᕕᒃ ᑲᓇᑕᒥ ᐃᑲᔪᖅᑎᐅᖅᓱᑎᒃ ᐅᖃᓕᒫᕐᓂᕐᒨᖓᔪᓄᑦ ᑎᒥᐅᔪᑦ, ᐱᒋᐊᓚᐅᖅᓯᒪᔪᑦ 1899−ᒥ 
ᐅᑉᐱᕆᔭᐅᑦᓱᓂ ᐅᖃᓕᒫᕈᓐᓇᕐᓂᖅ ᐱᔪᓐᓇᐅᑎᐅᒋᐊᖓ. ᑲᑐᔾᔨᖃᑎᖃᖅᓱᑕ ᐱᓕᕆᖃᑎᖃᖅᐸᑦᑐᒍᑦ ᓄᓇᓕᓐᓂ 
ᑐᙵᕕᖃᖅᑐᓂᒃ ᑎᒥᐅᔪᓂᒃ ᐃᑲᔪᕈᒪᓂᒃᑯᓪᓗ ᐃᑲᔪᖅᑎᓂᒃ ᐊᑐᐃᓐᓇᐅᑎᑦᓯᓗᑎᒃ ᖁᑦᓯᑦᑐᒥᒃ ᐊᑦᑐᐃᓂᖃᖅᑐᒥᒃ 
ᐅᖃᓕᒫᕆᐅᖅᓴᓂᕐᒧᑦ ᓈᓴᐅᓯᕆᓂᕐᒧᓪᓗ ᐃᑲᔪᖅᓯᒍᑕᐅᔪᓂᒃ ᓄᑕᖅᑲᓂᒃ, ᒪᒃᑯᑦᑐᓂᒃ, ᐃᓐᓇᕐᓂᓪᓗ. ᐊᕐᕌᒍᑕᒫᑦ, 
ᐅᖓᑖᓃᑦᑐᑦ 40,000 ᓄᑕᖅᑲᑦ, ᒪᒃᑯᑦᑐᑦ ᐃᓐᓇᐃᓪᓗ ᐃᓚᐅᕙᑉᐳᑦ ᐊᑭᖃᙱᑦᑐᓄᑦ ᐃᓕᓐᓂᐊᕋᑦᓴᐅᑎᑕᑦᑎᓐᓄᑦ 
ᐅᖓᑖᓂ 150 ᓄᓇᓕᓖᑦ ᑲᓇᑕᓕᒫᒥ.  

ᑲᓇᑕ ᓚᐃᕝ ᐱᒋᐊᖅᑎᑦᓯᓯᒪᔪᑦ ᐊᐅᓚᓂᐅᔪᒥᒃ, ᑕᕝᕙᓂᓗ ᐊᕐᕌᒍᒥ ᓯᔅᑯ ᓯᔅᑕᒻᔅ ᐃᑲᔫᑎᖃᕐᓂᐊᖅᑐᑦ ᐃᑲᔪᖅᓯᓂᒃᑯᑦ, 
ᐊᑐᖅᑯᑎᖃᕐᓗᑎᒃ WebEx ᑐᙵᕕᒻᒥᓂᒃ.  

[*BOX*] 

ᖃᐅᔨᒪᒍᔪᒍᑦ ᐅᖃᓕᒫᕈᓐᓇᕐᓂᖅ ᐊᖅᑯᑕᐅᔪᖅ ᑐᑭᓯᓂᐊᕐᒧᑦ ᐃᓚᐅᑎᓐᓂᕐᒧᓪᓗ ᓄᓇᕐᔪᐊᕐᒧᑦ  ᖃᕆᑕᐅᔭᒃᑯᑦ 
ᐊᖅᑯᑎᖃᓕᖅᐸᓪᓕᐊᑐᐃᓐᓇᖅᑐᒧᑦ. ᖃᐅᔨᓴᕐᓃᑦ ᑕᑯᑦᓴᐅᑎᑦᓯᔪᑦ ᖃᕆᑕᐅᔭᒃᑯᑦ ᐊᖅᑯᑕᐅᒍᓐᓇᖅᑐᑦ 
ᐱᕚᓪᓕᑎᑦᓯᒍᓐᓇᖅᑐᑦ ᐃᓕᓐᓂᐊᕐᓂᕐᒥᒃ ᓄᑕᖅᑲᓄᑦ ᑮᓇᐅᔭᓕᐅᑦᓯᐊᖏᑦᑐᓃᙶᖅᑐᓄᑦ, ᐃᓕᓐᓂᐊᖅᑐᓄᑦ 
ᓄᓇᓕᓪᓚᑐᕐᓂ, ᐃᓕᓐᓂᐊᖅᑐᓄᓪᓗ ᐃᑲᔪᖅᑕᐅᒃᑲᓐᓂᕆᐊᓕᓐᓄᑦ. ᑭᓯᐊᓂ ᐱᕚᓪᓕᕈᑎᑕᓕᒃ 
ᐅᓗᕆᐊᓇᖅᑐᓂᓪᓗ ᐊᑐᖅᐸᓪᓕᐊᑐᐃᓐᓇᕐᓂᕐᒧᑦ ᖃᕆᑕᐅᔭᒃᑰᖅᑐᓂᒃ, ᐃᓱᒫᓘᑎᒋᔭᐅᔪᓪᓗ ᐊᔾᔨᒌᑦᑐᒥᒃ 
ᐊᑐᐃᓐᓇᖃᕈᓐᓇᕐᓂᕐᒧᑦ ᖃᕆᑕᐅᔭᒃᑰᖅᑐᓂᒃ ᑲᓇᑕᓕᒫᒥ.  

ᓱᓇᓕᕆᔾᔪᑕᐅᕙᑦ ᖃᕆᑕᐅᔭᐃᑦ ᐅᖃᓕᒫᕆᐅᖅᓴᓂᕐᒧᑦ ᐃᓕᓐᓂᐊᕐᓂᕐᒧᓪᓗ? 

[Definition/box] 

“ᐅᖃᓕᒫᕈᓐᓇᕐᓂᖅ ᒫᓐᓇ ᑐᑭᓯᔭᐅᓯᒪᓕᖅᑐᖅ ᑐᑭᓕᒃ ᑭᓇᐅᓂᕐᒥᒃ, ᑐᑭᓯᐊᓂᕐᒥᒃ, ᑐᑭᓕᐅᕆᓂᕐᒥᒃ, 
ᓴᖅᑮᓂᕐᒥᒃ, ᐊᒻᒪᓗ ᑐᓴᐅᒪᖃᑦᑕᐅᑎᓂᕐᒥᒃ ᖃᕆᑕᐅᔭᒃᑰᓕᖅᐸᓪᓕᐊᑐᐃᓐᓇᖅᑐᓂᒃ, ᑎᑎᕋᖃᑦᑕᐅᑎᓂᒃᑯᑦ, 
ᑐᓴᕋᑦᓴᓕᐹᓗᒃᑯᑦ ᐊᒻᒪᓗ ᓱᑲᑦᑐᐊᓗᒻᒥᒃ ᓄᓇᕐᔪᐊᖅ ᐊᓯᔾᔨᐸᓪᓕᐊᑦᓱᓂ”i UNESCO 

 

 

 

 



 

ᐅᖃᓕᒫᕈᓐᓇᕐᓂᖅ ᖃᕆᑕᐅᔭᐃᓪᓗ: ᐃᓗᓕᖏᑦ ᑲᓲᒪᓃᓪᓗ  
 

ᖃᕆᑕᐅᔭᒃᑰᖓᔪᑦ ᐱᒻᒪᕆᐅᓘᕗᑦ ᐃᓚᒋᔭᐅᓪᓗᑎᒃ ᖃᐅᑕᒫᑦ ᐃᓅᓯᑦᑎᓐᓄᑦ. ᐊᑑᑎᔪᖅ ᐃᓕᓐᓂᐊᕐᓂᑎᓐᓄᑦ, 
ᐃᖅᑲᓇᐃᔮᑦᑎᓐᓄᑦ, ᐊᒻᒪᓗ ᑲᓲᒪᓂᑦᑎᓐᓄᑦ. ᖃᓄᖅᑑᕈᑎᖃᕐᓂᖅ ᖃᕆᑕᐅᔭᒃᑰᖓᔪᓄᑦ ᐱᒻᒪᕆᐅᒋᕗᖅ 
ᐱᔭᕆᐅᕆᐊᓕᒃ ᐊᑦᑐᐊᓂᖃᖅᓱᓂ ᐃᒻᒥᒃᑯᑦ ᐅᖃᓕᒫᕈᓐᓇᕐᓂᕐᒧᑦ. ᐱᖃᓯᐅᑎᔪᖅ ᐃᓅᑉ ᐊᑐᕈᓐᓇᕐᓂᖓ 
ᖃᕆᑕᐅᔭᒃᑰᖓᔪᓂᒃ ᐃᒫᒃ:  

• ᐊᑐᐃᓐᓇᖃᕈᓐᓇᕐᓂᖅ ᕿᒥᕐᕈᒍᓐᓇᓂᕐᓗ ᑐᓴᕋᑦᓴᓂᒃ 
• ᑐᓴᐅᒪᖃᑦᑕᐅᑎᖃᑎᒌᓐᓂᖅ 
• ᐱᔪᓐᓇᕆᐊᑭᑦᑐᓂᒃ ᑲᒪᒍᓐᓇᕐᓂᖅ 
 

ᑲᓇᑕᒥ, 30%−ᖏᑦ ᐃᓐᓇᐃᑦ ᐃᖅᑲᓇᐃᔭᖅᑐᑦ ᐃᓕᓐᓂᐊᖅᑐᕐᓗ ᖃᕆᑕᐅᔭᒃᑰᖓᔪᖅᑎᒍᑦ, ᖃᓄᖅᑑᕈᑎᖃᕈᓐᓇᖅᑐᑦ 
ᐊᑕᐅᓯᕐᒥᒃ ᑐᕌᒐᓪᓗᐊᑕᓕᓐᓂᒃ ᐅᕝᕙᓗ ᖃᑦᓯᒐᓛᓂᒃ ᐊᐅᓚᓂᖃᕆᐊᖃᖅᓱᓂ. ii ᑖᒃᑯᐊ ᐱᔭᕆᐊᑐᑦᓴᕈᓐᓇᖅᑐᑦ 
ᓂᐅᕕᕋᓱᐊᕐᓂᕐᒥᒃ ᓱᓇᑐᐃᓐᓇᕐᓂᒃ ᖃᕆᑕᐅᔭᒃᑯᑦ, ᓇᐃᐱᑦᓯᒐᓱᐊᕐᓂᕐᒥᒃ ᐋᓐᓂᐊᕐᓂᓕᕆᓂᕐᒨᖓᔪᓂᒃ, 
ᐊᐅᓚᑦᓯᓂᕐᒥᓪᓗ ᑮᓇᐅᔭᓂᒃ ᖃᕆᑕᐅᔭᑎᒍᑦ. ᒥᑦᓵᓃᑦᑐᑦ 17% ᑲᓇᑕᒥ ᐊᖏᕐᕋᕆᔭᐅᔪᑦ ᐊᑐᐃᓐᓇᖃᙱᑦᑐᑦ 
ᖃᕆᑕᐅᔭᒃᑰᕈᑎᓂᒃ ᖃᐅᔨᒪᓪᓗᑕᓗ ᓇᒻᒥᓂᖅ ᐊᑑᑎᓯᒪᔭᑦᑎᓐᓂᒃ ᒥᑦᓵᓃᑦᑐᑦ 25% ᐃᓕᓐᓂᐊᖅᖁᑎᑦᑕ ᐱᔭᕆᐊᑐᔪᑦ 
ᑎᑭᐅᑎᒐᓱᐊᕆᐊᖏᑦ ᖃᕆᑕᐅᔭᒃᑰᖅᑐᑎᒍᑦ.iii  

ᑕᐅᑐᙳᐊᑦᑕᓚᐅᕆᓪᓕ ᑲᓱᕈᓐᓇᐃᓪᓕᖅᑲᒐᔭᕐᓂᕈᕕᑦ ᐱᖃᓐᓇᕆᔭᓐᓄᑦ, ᐃᓚᓐᓄᑦ, ᐃᖅᑲᓇᐃᔭᖃᑎᓐᓄᑦ, ᐊᒻᒪᓗ 
ᑕᑲᐅᖓ ᓄᓇᕐᔪᐊᕐᒧᑦ ᖃᕆᑕᐅᔭᒃᑰᕈᑏᑦ ᑐᓴᐅᒪᖃᑦᑕᐅᑎᔾᔪᑏᓪᓗ ᐊᓯᔾᔨᐸᓪᓕᐊᖏᓐᓇᕐᒪᑕ. ᑕᐅᑐᙳᐊᑦᑕᓚᐅᕆᓪᓗ 
ᐃᖅᑲᓇᐃᔮᑦᓴᖅᓯᒍᓐᓇᐃᓕᖅᑲᓗᑎᑦᖅ ᖃᕆᑕᐅᔭᒃᑰᕈᑎᓂᒃ ᐊᑐᕈᓐᓇᕐᓂᖅ ᐱᒻᒪᕆᐊᓘᑎᑕᐅᑎᓪᓗᒍ. 
ᑕᐅᑐᙳᐊᑦᑕᓕᕆᑦ ᐃᓕᓐᓂᐊᕈᓐᓇᕐᕕᖃᙱᓪᓗᑎᑦ, ᐃᖅᑲᓇᐃᔭᕈᓐᓇᕐᙱᓪᓗᑎᑦ ᐊᒻᒪᓗ ᒪᑭᒪᒐᓱᐊᕐᓗᑎᑦ 
ᐃᒻᒥᓅᖓᔪᑦ ᐃᓪᓗᐃᑦ ᒪᑐᕙᓪᓕᐊᑎᓪᓗᒋᑦ.  

ᑲᓇᑕᒥᐅᑦ ᐅᖃᓕᒫᕈᓐᓇᑦᓯᐊᖏᑦᑐᑦ ᓵᙵᑦᓯᕙᑦᑐᑦ ᐊᐳᖅᑕᕐᕈᑎᓂᒃ ᐃᕕᖅᑎᐸᓪᓕᐊᑐᐃᓐᓇᑎᓪᓗᒋᑦ 
ᖃᕆᑕᐅᔭᒃᑰᖓᔪᓄᑦ ᐃᖅᑲᓇᐃᔭᕐᕕᓐᓂ, ᐃᓕᓐᓂᐊᕐᕕᓐᓂ ᐊᖏᕐᕋᒥᓗ. ᑕᒪᓐᓇ ᐱᒋᐊᓪᓚᑦᑎᑕᐅᓯᒪᔪᖅ ᓄᕙᓐᓇᕐᔪᐊᖅ 
19 ᐊᑑᑎᓪᓗᒍ − ᐃᓕᓐᓂᐊᕋᑦᓴᐃᑦ, ᐱᔨᑦᓯᕋᐅᑏᑦ ᐊᒻᒪᓗ ᑲᓲᒪᓃᑦ ᖃᕆᑕᐅᔭᒃᑰᕐᓂᖅᓴᐅᓕᖅᑎᓪᓗᒋᑦ. ᓄᑖᓂᒃ 
ᕿᓂᕆᐊᖃᕐᒥᔪᒍᑦ ᐊᐅᓚᔾᔭᒋᐊᕈᑎᓴᓄᑦ ᐃᓕᓐᓂᐊᖅᑏᑦ ᑭᙴᒪᔭᖏᓐᓄᑦ, ᐱᔪᓐᓇᖅᑕᖏᓐᓄᑦ, ᐱᔪᒪᔭᕆᔭᖏᓐᓄᓪᓗ, 
ᐃᓕᓐᓂᐊᕕᒻᒥ ᓇᔫᑎᓗᓂ ᐃᓕᓐᓂᐊᕐᓂᖅ ᐊᔪᕐᓇᑎᓪᓗᒍ.  

[*BOX*] 

ᐅᖃᓕᒫᕈᓐᓇᕐᒃᓂᖅ ᐊᖅᑯᑎᓪᓗᐊᑕᖅ ᑐᑭᓯᐊᓂᕐᒧᑦ ᑲᓲᒪᖃᑕᐅᓂᕐᒧᓪᓗ ᖃᕆᑕᐅᔭᒃᑰᐸᓪᓕᐊᑐᐃᓐᓇᖅᑐᓄᑦ. 
ᖃᕆᑕᐅᔭᒃᑰᖓᔪᑦ ᐊᑐᐃᓐᓇᐅᑎᑦᓯᒍᑕᐅᒍᓐᓇᖅᑐᑦ ᓄᑖᓂᒃ ᐊᖅᑯᑎᓂᒃ ᐃᓕᓐᓂᐊᖅᑐᑦ 
ᐃᓚᐅᑎᑦᓯᐊᒃᑲᓐᓂᕈᓐᓇᖁᓪᓗᒋᑦ.  

 

 



 

 

ᖃᓄᖅ ᖃᕆᑕᐅᔭᒃᑰᖓᔪᑦ ᓴᙱᓕᖅᐹᓪᓕᑎᑦᓯᒍᓐᓇᕐᒪᑕ ᐅᖃᓕᒫᕈᓐᓇᕐᓂᕐᒥᒃ? 
 

ᖃᕆᑕᐅᔭᒃᑰᖓᔪᑦ ᐃᑲᔪᕈᓐᓇᖅᑐᑦ ᐊᒥᓱᐊᓗᓐᓂᒃ ᐊᔾᔨᒌᙱᑦᑐᓂᒃ ᐃᓕᓐᓂᐊᖅᑎᓂᒃ ᐊᔾᔨᐅᙱᑦᑐᓄᑦ 
ᐃᓕᓐᓂᐊᕆᐊᖃᕐᓂᖏᓐᓄᑦ:  

ᓄᑕᖅᑲᑦ ᑮᓇᐅᔭᓕᐅᓗᐊᙱᑦᑐᓃᙶᖅᑐᑦ  

- ᐃᓚᒍᑦᓯᐅᔾᔨᓂᖅ ᖃᕆᑕᐅᔭᒃᑰᕈᓐᓇᕐᓂᕐᒥᒃ ᐃᓕᓐᓂᐊᕐᓂᖏᓐᓄᑦ ᐱᕙᓪᓕᑎᑦᓯᒍᓐᓇᖅᑐᑦ 
ᐱᔭᕇᕋᓱᐊᕐᓂᖏᓐᓂᒃ ᐃᓕᓐᓂᐊᕐᓂᕐᒥᒃ ᐱᕚᓪᓕᕈᑎᒋᓗᒍᓗ ᐃᓅᓯᕐᒧᑦ ᐊᒻᒪᓗ ᖃᑭᒪᒐᓱᐊᕈᓐᓇᕐᓂᕐᒧᑦ iv v 

- ᐃᓕᓐᓂᐊᖅᑐᑦ ᑲᓱᑦᓯᐊᕐᓂᖅᓴᐃᑦ ᐅᖃᓕᒫᕈᓐᓇᕐᓂᕐᒧᑦ ᖃᕆᑕᐅᔭᒃᑰᖓᔪ ᐃᓚᒍᑦᓯᐅᔾᔭᐅᑉᐸᑕ 
ᐃᓕᓐᓂᐊᕋᑦᓴᓄᑦ ᖃᕆᑕᐅᔭᒃᑯᑦ ᐃᑲᔫᑎᓂᒃ ᐃᓕᓐᓂᐊᕋᑦᓴᖅᑕᖃᕐᓗᓂ (ᐃᑖᒐᑦᓴᐅᔪᑦ ᐃᑲᔪᕈᓐᓇᖅᑐᑦ 
ᐃᓕᓐᓂᐊᖅᑎᓂᒃ ᐱᔭᕆᐊᖅᓴᑎᓪᓗᒋᑦ), ᐱᐅᓯᐅᒋᐊᓕᓐᓂᒃ (ᖃᕆᑕᐅᔭᒃᑰᖓᔪᑦ ᐃᑲᔪᖅᑐᖅᑐᑦ 
ᐃᓕᓐᓂᐊᕐᓂᑦᓯᐊᕙᒻᒥᒃ ᓲᕐᓗ ᐃᓕᓐᓂᐊᕈᑎᓂᒃ ᑲᒪᒋᐊᖃᕐᓂᕐᒥᒃ ᐊᖏᕐᕋᒥ ᐃᖅᑲᐃᑎᑦᓯᒍᑏᑦ), ᐅᕝᕙᓗ 
ᖃᕆᑕᐅᔭᒃᑯᑦ ᐃᓕᓐᓂᐊᕋᑦᓴᐃᑦvi vii 

ᐃᓕᓐᓂᐊᖅᑏᑦ ᐃᑲᔪᖅᑕᐅᑲᓐᓂᕆᐊᓖᑦ/ᐊᔪᕈᑎᓖᑦ 

- ᐃᑲᔫᑕᐅᒍᓐᓇᖅᑐᑦ ᖃᕆᑕᐅᔭᒃᑰᖓᔪᑦ ᓲᕐᓗ ᐅᖃᐅᓯᕐᒥᒃ ᑎᑎᖅᑲᕈᕐᓗᑎᒃ, ᐃᓕᓐᓂᐊᕕᓪᓚᕆᓐᓂ, ᐅᕝᕙᓗ 
ᑲᓲᒪᔾᔪᑎᓂᒃ ᓴᙱᓕᖅᐹᓪᓕᑎᑦᓯᒍᑕᐅᒍᓐᓇᖅᑐᓂᒃ ᐅᖃᓕᒫᕈᓐᓇᕐᓂᕐᒥᒃ, ᐃᓕᓐᓂᐊᕐᓂᕐᒥᒃ, ᐊᒻᒪᓗ 
ᐃᓕᓐᓂᐊᖅᑎᐅᑉ ᐃᒻᒥᓂᕿᒍᓐᓇᕐᓂᖓᓂᒃviii 

ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑏᑦ 

- ᖃᕆᑕᐅᔭᒃᑰᖓᔪᑦ ᐱᕚᓪᓕᑎᑦᓯᒍᓐᓇᖅᑐᑦ ᐊᑐᐃᓐᓇᖃᕐᓂᒥᒃ ᐅᖃᓕᒫᕆᐅᖅᓴᕈᑎᑦᓴᓂᒃ ᐃᑲᔪᖅᓯᔭᐅᓂᕐᒥᓪᓗ 
ᑕᐃᒃᑯᓄᖓ ᓄᓇᓕᓪᓚᑐᓂ ᓄᓇᓕᓐᓂᒃ ᐅᖓᓯᑦᑐᒥ 

- ᖃᕆᑕᐅᔭᒃᑰᖓᔪᑦ ᓴᙱᓕᖅᐹᓪᓕᑎᑦᓯᒍᓐᓇᖅᑐᑦ ᓄᓇᓕᓐᓂ ᓄᓇᖃᖅᑳᖅᓯᒪᔪᑦ ᖃᑭᒪᓇᓱᐊᕐᓂᖏᓐᓂᒃ 
ᓴᙱᓂᖅᑖᑎᑦᓯᓗᑎᓪᓗ ᓄᓇᖃᖅᑳᖅᓯᒪᔪᓂᒃ ᐃᓕᓐᓂᐊᑎᑦᓯᔨᓂᒃ, ᐃᓕᓐᓂᐊᖅᑐᓂᒃ, ᑲᑦᓱᖓᐃᓵᕆᔨᓂᓪᓗ ix  

 

 

 

 

 

 



 

ᐊᑦᑕᕐᓇᑐᐃᓐᓇᕆᐊᓖᑦ ᖃᕆᑕᐅᔭᒃᑰᕈᓐᓇᕐᓂᕐᒧᑦ ᐅᖃᓕᒫᕆᐅᖅᓴᓗᓂ  

 

ᖃᕆᑕᐅᔭᒃᑰᕈᓐᓇᕐᓂᖅ ᖃᓄᑐᐃᓐᓇᑦᓯᐊᖅ ᐊᑦᑕᕐᓇᕈᓐᓇᕐᒥᔪᖅ, ᐱᓗᐊᖅᑐᒥᒃ ᐊᑯᓂᐅᓗᐊᖅᑐᖅ 
ᖃᕆᑕᐅᔭᕐᒨᖓᓂᐅᓴᖃᑦᑕᕈᑦᑕ. ᑐᙵᕕᐅᑦᓱᓂ ᐃᓕᓐᓂᐊᖅᑎ ᐊᕙᑎᖓᓗ, ᖃᐅᔨᕐᓂᐅᓯᒪᔪᖅ ᑕᑯᑦᓴᐅᑎᑦᓯᔪᖅ 
ᐃᓚᖏᑦ ᐊᑦᑕᓇᕐᑐᐃᓐᓇᕆᐊᓕᓐᓄᑦ ᐅᑯᐊ ᐃᓚᒋᔭᐅᔪᑦ:  

 
o ᐃᑎᔪᒨᖓᔪᓂᒃ ᐅᖃᓕᒫᖃᑦᑕᕈᓐᓃᕐᓂᖅ ᐊᒻᒪᓗ ᐃᓱᒪᑦᓴᖅᓯᐅᕈᑎᖃᙱᓂᖅᓴᖅ ᑎᑎᖅᑲᓂᒃ, ᓱᑲᑦᑐᒥᒃ 

ᕿᓂᒐᓚᑉᐹᕐᓂᐅᓕᖅᓱᓂx 
o ᐊᑉᐸᐹᓪᓕᖅᓯᒪᔪᑦ ᑐᑭᓯᓂᖏᑦ ᐊᒻᒪᓗ ᕿᖑᓕᕇᓐᓂᖏᓐᓂᒃ ᖃᐅᔨᓴᕈᓐᓇᕐᓂᖅ (ᐃᓂᖓᓂᓪᓗ) 

ᑐᓴᖅᑕᒥ ᐅᖃᓕᒫᖅᓱᓂ ᖃᕆᑕᐅᔭᒃᑰᖓᔪᓂᒃxi 
o ᐅᐃᒪᔮᕐᓂᖅᓴᐃᑦ ᐊᑉᐸᓯᓐᓂᖅᓴᐅᑦᓱᑎᓪᓗ ᐃᓕᓐᓂᐊᕈᑎᖏᑦᑕ ᓈᓴᐅᑎᖏᑦ ᖃᕆᑕᐅᔭᒃᑰᖓᔪ 

ᐃᓚᒍᑦᓯᐅᔾᔭᐅᒻᒪᑕ,xii ᓈᓚᑦᓯᒪᐅᔭᕈᓐᓇᙱᓐᓂᖅᓴᐅᓕᖅᓱᑎᒃ ᐊᒻᒪᓗ ᐃᖅᑲᐅᒪᙱᓂᖅᓴᐅᑎᓱᑎᒃ 
ᐃᓐᓇᐃᑦxiii 

o ᐱᐅᓯᖏᑦ ᐃᑉᐱᓐᓂᐊᔭᖏᓪᓗ ᐊᓯᔾᔨᖅᑕᖅᑐᐹᓗᐃᑦ ᓄᑕᕋᐅᓂᕐᒥᓂ ᐊᒻᒪᓗ ᐅᕕᒃᑲᓛᕈᖅᓱᑎᒃ ᖃᐅᑕᒫᑦ 
ᐊᑐᓗᐊᖃᑦᑕᒧᑦ ᐅᐊᔭᒨᖅᑐᓂᒃ ᖃᕆᑕᐅᔭᕐᒨᖓᔪᓂᒃxiv 

o ᓲᕐᓗ ᐃᓄᑑᑎᒋᐊᓪᓚᓕᖅᓱᑎᒃ ᐃᓄᐃᑦ ᖃᕆᑕᐅᔭᕐᒨᖓᔪᓂᒃ ᐊᑐᐃᓐᓇᖃᓗᐊᙱᑦᑐᑦ ᓄᓇᖃᖅᑐᑦ 
ᓄᓇᓕᓪᓚᑐᕐᓂ ᐊᒻᒪᓗ ᑮᓇᐅᔭᓕᐅᕐᕕᖃᓗᐊᙱᑦᑐᓂ ᓄᓇᓕᓐᓂ  

o ᐅᓚᕕᓯᒪᔪᑦ ᓯᓂᖃᑦᑕᓂᖏᑦ, ᓱᒃᑲᐃᓪᓕᐅᒥᓯᒪᔪᑦ ᖃᕆᑕᖏᑦᑕ ᐱᕙᓪᓕᐊᓂᖏᑦ, ᐅᖁᒪᐃᓪᓕᐅᖅᑐᑦ, 
ᓂᕆᑦᓯᐊᖃᑦᑕᖏᑦᑐᑦ, ᐅᔾᔨᖅᑐᓗᐊᙱᑦᑐᓪᓗ,xv xvi xvii 

o ᐃᓕᓐᓂᐊᑎᑦᓯᔩᑦ ᓵᓚᖃᖅᓯᒪᒐᓱᐊᕋᔪᓲᑦ ᓲᕐᓗ ᐅᖃᓕᓚᐅᑎᕋᓛᕐᓂᒃ, ᐃᑉᐱᒍᓱᒋᐊᒃᑲᓐᓂᖁᓪᓗᒋ 
ᐅᔾᔨᖅᑐᑲᓐᓂᕐᓗᑎᓪᓗ ᐃᓕᓐᓂᐊᖅᑐᑦxviii 

 

[*BOX*] 

“ᐱᕈᖅᐸᓪᓕᐊᑎᑦᓯᒋᐊᖃᖅᑐᒍ ᓄᑖᕐᒥᒃ … ᐅᖃᓕᒫᕐᓂᕐᒥᒃ ᖃᕆᑕᕐᒧᑦ ᐃᑎᕈᓐᓇᖅᑐᓂᒃ ᐃᑎᓂᖅᐹᖓᓄᑦ 
ᐃᓱᒪᑦᓴᖅᓯᐅᕐᓂᐅᑉ ᖃᕆᑕᐅᔭᒃᑰᖓᑉᐸᑕ ᐅᖃᓕᒫᕈᓯᑐᖃᒃᑯᓘᓐᓃᑦ. ᐊᖏᔪᐊᓗᒻᒥᒃ ᐃᓗᓗᓕᒃ: ᐱᔪᓐᓇᕐᓂᖏᑦ 
ᓄᓇᓕᓖᑦ ᐆᒻᓚᕆᑦᑐᒥ ᐃᓱᒪᖅᓱᓇᖅᑐᒥᒃ ᐆᑦᑐᖃᒃᑕᕐᓂᒃᑯᑦ ᐊᓯᖏᓐᓂᒃ ᑕᑯᓐᓈᕈᓯᐅᔪᓂᒃ ᓴᖅᑭᕈᑕᐅᔪᓂᒃ 
ᓱᓕᓂᕐᒧᑦ; ᐱᔪᓐᓇᖁᓪᓗᒋᑦ ᕿᑐᕐᖓᕗᑦ ᐃᕐᖑᑕᕗᓪᓗ ᖁᔭᓕᓂᕐᒥᒃ ᑲᔾᔮᕈᓐᓇᕐᓂᕐᒥᓪᓗ ᓴᖅᑮᓗᑎᒃ; ᐊᒻᒪᓗ 
ᐱᔪᓐᓇᕐᓂᕗᑦ ᐃᓗᑦᑎᓃᑦᑐᖅ ᐅᖓᑖᓅᕈᓐᓇᖁᓪᓗᒋ ᑐᓴᕋᑦᓴᐃᑦ ᑎᑭᐅᑎᓗᒋᑦ ᖃᐅᔨᒪᓂᐅᔪᑦ ᓯᓚᑐᓂᕐᓗ 
ᐱᔭᕆᐊᓕᒃ ᐃᓅᖃᑎᒌᑦᓯᐊᕐᓂᐊᕐᓗᑎᒃ.” xix  

- ᒥᐅᕆᐋᓐ ᐆᓪᕝ, ᐊᐅᓚᑦᓯᔨ ᑐᑦᑕᕐᕕᒻᒧᑦ ᐅᖃᓕᒫᕆᐅᖅᓴᓂᕐᒧᑦ, ᖃᓄᑐᐃᓐᓇᖅ ᐃᓕᓐᓂᐊᖅᑐᓄᑦ, ᐊᒻᒪᓗ 
ᐃᓅᓯᕐᒧᑦ ᒪᓕᒐᕐᓂᒃ ᐃᓕᓐᓂᐊᕐᕕᖓᓐᓂ ᐃᓕᓐᓂᐊᖅᑐᓕᕆᔩᑦ ᑐᓴᕋᑦᓴᓂᓪᓗ ᖃᐅᔨᓴᖅᑏᑦ UCLA−ᒥ  

 



 

ᐱᐅᓯᑦᓯᐊᕙᐅᓂᖅᐹᑦ 

 

ᖃᐅᔨᒪᓪᓗᒋᑦ ᑖᒃᑯᐊ ᐊᑦᑕᕐᓇᑐᐃᓐᓇᕆᐊᓖᑦ, ᐃᒻᒪᖃ ᐃᓱᒪᓇᑐᐃᓐᓇᕆᐊᓕᒃ ᐊᑑᑎᑦᑕᐃᓕᓗᒋᑦ ᖃᕆᑕᐅᔭᒃᑰᖓᔪᑦ, 
ᑭᓯᐊᓂ ᑕᐃᒪᐃᓕᖓᑐᐃᓐᓇᕈᑎᒃ ᒪᓐᓂᑦᓯᐅᑎᓯᒪᓂᖅᓴᐅᑐᐃᓐᓇᕆᐊᓖᑦ ᖃᕆᑕᐅᔭᒃᑰᖓᔪᓄᑦ. ᖃᐅᔨᓴᕐᓂᖅ 
ᐊᑑᑎᓂᕐᓗ ᐱᐅᓂᖅᐹᓂᒃ ᐱᐅᓯᐅᔪᓂᒃ ᐊᑑᑎᙱᒍᑕᐅᒍᓐᓇᖅᑐᑦ ᐃᓚᖏᓐᓂᒃ ᐊᑦᑕᕐᓇᕈᑎᖏᓐᓂᒃ ᖃᕆᑕᐅᔭᒃᑰᕈᑏᑦ, 
ᑲᔪᓯᑎᑦᓯᓯᓐᓈᑦ ᐱᕚᓪᓕᕈᑎᑦᓴᓂᒃ ᐅᖃᓕᒫᕆᐅᖅᓂᕐᒧᑦ. ᐃᓚᖏᑦ ᐱᐅᓯᑦᓯᐊᕙᐅᓂᖅᐹᑦ ᑐᑦᓯᕌᖑᔪᑦ ᓯᕗᓕᖅᑐᓄᑦ 
ᖃᐅᔨᓴᖅᑎᓂᓪᓗ ᐅᑯᓂᖓ ᐱᖃᓯᐅᔾᔨᔪᑦ:  

o ᐊᑦᓱᕈᑎᖃᕐᓂᖅ ᐅᖃᓕᒫᕐᓂᕐᒥᒃ ᐊᒻᒪᓗ ᐱᒻᒪᕆᐅᓂᖏᓐᓂᒃ ᕿᒥᕐᕈᓂᐅᑉ ᑎᑎᖅᑲᓂᒃ, ᐊᔾᔨᓂᒃ, 
ᐊᒻ,ᓗ ᑐᓴᕋᑦᓴᓂᒃxx 

o ᖃᐅᔨᒪᔭᐅᑎᑦᓯᐊᕐᓗᒍ ᐱᒻᒪᕆᐅᓂᖓᓂᒃ ᑲᔪᓯᔪᒥᒃ ᐅᖃᓕᒫᖃᑦᑕᕐᓂᐅᑉ ᐅᖃᓕᒫᒐᕐᓂᒃ, 
ᐱᓗᐊᖅᑐᒥᒃ ᐃᓱᒪᒃᑯᑦ ᐱᕚᓪᓕᕈᑎᓪᓚᕇᑦ ᐃᑎᔪᒥᒃ ᐅᖃᓕᒫᖃᑦᑕᕐᓃᑦ ᑐᕌᒐᕋᕐᓃᓪᓗ, ᐊᒻᒪᓗ 
ᐃᑲᔪᖅᓯᒍᑕᐅᓪᓗᓂ ᐃᓕᓐᓂᐊᕐᓂᐅᔪᓂᒃ ᐊᔾᔨᒌᙱᑦᑐᓂᒃxxi 

o ᐃᓕᓐᓂᐊᕐᓂᖅ ᖃᕆᑕᐅᔭᒃᑰᕈᑎᓂᒃ ᑐᓴᕋᑦᓴᓂᓪᓘᓐᓃᑦ ᐃᓚᒍᑦᓯᐅᑎᙱᓐᓂᖏᓂ 
ᐃᓕᓐᓂᐊᕋᑦᓴᓄᑦxxii 

o ᐊᔭᐅᖅᑐᕐᓗᒋᑦ ᐃᓕᓐᓂᐊᖅᑏᑦ ᐱᔪᒪᓂᖃᕐᓂᖏᑦ ᐅᐊᔭᒨᖅᑐᓅᖓᔪᓄᑦ 
ᐃᓕᓐᓂᐊᕐᓂᕐᒨᖅᐸᓪᓕᐊᓗᑎᒃ  

o ᖃᕆᑕᐅᔭᒃᑰᕈᑎᓂᒃ ᐊᑐᓚᐅᙱᓂᓐᓂ, ᐃᓕᓐᓂᐊᖅᑎᓪᓗᒋᑦ ᐃᓕᓐᓂᐊᖅᑐᑦ ᐱᒻᒪᕆᐅᓂᖓᓂᒃ 
ᑲᒪᑦᓯᐊᕐᓂᐅᑉ, ᐊᑦᑕᓇᙱᑦᑐᒃᑯᑦ ᖃᕆᑕᐅᔭᕐᒥᒃ ᐊᑐᕐᓂᐅᑉxxiii, xxiv 

o ᐃᓚᐅᑎᓪᓗᒋ ᐃᓕᓐᓂᐊᖅᑐᑦ ᐃᓕᓐᓂᐊᕋᑦᓴᓄᑦ ᐱᖃᓯᐅᑎᑦᓱᑎᒃ ᓄᓇᕐᔪᐊᕐᒥ ᐊᑑᑎᓪᓚᕆᑦᑐᑦ 
ᐊᔾᔨᒌᙱᑦᑐᓂ ᑐᓴᕋᑦᓴᓂ ᖃᕆᑕᐅᔭᒃᑰᖓᔪᓂᓗ (ᓲᕐᓗ, ᓴᖅᑮᓂᖅ ᐃᓚᒌᓐᓅᖓᔪᓂᒃ 
ᖃᕆᑕᐅᔭᒃᑰᖓᔪᑦ ᐊᑐᕐᓗᒋᑦxxv, xxvi 

o ᐊᑐᐃᓐᓇᐅᑎᑦᓯᕕᒋᓗᒋᑦ ᐃᓕᓐᓂᐊᖅᑐᑦ ᐅᖅᑯᑎᑦᓴᖏᓐᓂᒃ ᓇᐃᐱᑦᓯᒍᑎᑦᓴᓂᒃ ᑐᓴᕆᐊᓕᒻᒥᓂᒃ 
ᐃᒻᒥᒃᑯᑦ, ᐱᕕᖃᖅᑎᓪᓗᒋᑦ ᐃᓕᑕᖅᓯᒍᓐᓇᕐᓂᕐᒥᒃ ᖃᕆᑕᐅᔭᒃᑰᖓᔪᓂᒃ ᐊᑑᑎᖃᑦᓯᐊᕈᓐᓇᕐᓂᖓᓂᒃ 
ᖃᐅᔨᒪᓂᐅᑉ, ᖃᐅᔨᓴᑦᓯᐊᖅᓯᒪᖏᓐᓇᕐᓗᑎᓪᓗ ᐅᔾᔨᖅᑐᑦᓯᐊᕋᓗᐊᕐᒪᖔᕐᒥᒃ ᐊᓯᖏᓐᓂᒃ 
ᐊᑐᐃᓐᓇᐅᑎᑕᐅᒻᒥᔪᓂᒃ ᐃᓕᓐᓂᐊᕈᑎᑦᓴᓂᒃ ᐊᓯᖏᓐᓂ ᑐᓴᕋᑦᓴᓂxxvii, xxviii 

 

[*BOX*] 

ᖃᓄᐃᑦᑐᑐᐃᓐᓇᐃᑦ ᖃᕆᑕᐅᔭᒃᑰᕈᑏᑦ ᐊᖅᑯᑕᐅᒍᓐᓇᖅᑐᓪᓗ ᐱᕚᓪᓕᕈᑕᐅᓗᑎᒃ ᐅᖃᓕᒫᕈᓐᓇᕐᓂᕐᒧᑦ, ᓯᕕᑐᓂᖅᓴᓂᒃ, 
ᐃᓕᓐᓂᐊᕐᓂᖅ, ᐊᑑᑎᖃᕈᓐᓇᖅᑐᑦ ᑭᓯᐊᓂ ᐃᓚᒍᑦᓯᐅᔾᔨᐅᓂᖅ ᐱᒋᐊᖅᐸᑦ ᑐᑭᓯᒪᓂᖃᕐᓗᓂ ᐊᔾᐅᔨᒌᙱᑦᑐᒥᒃ 
ᑭᙴᒪᑦᓯᓂᖏᓐᓂᒃ ᐃᓕᓐᓂᐊᖅᑐᑦ.  

 

 

 



 

ᐊᐅᓚᔾᔭᒋᐊᕈᑎᖃᕐᓂᖅ ᒫᓐᓇ ᐊᑯᓐᓂᕆᔭᐅᔪᒥᒃ 

 

ᑲᓱᖅᓯᒪᓂᖓᑦ ᐅᖃᓕᒫᕐᓂᐅᑉ ᖃᕆᑕᐅᔭᒃᑰᖓᔪᓪᓗ ᑕᑯᑦᓴᐅᓂᖅᓴᐅᓕᖅᑐᖅ ᐅᓪᓗᒥ ᖃᖓᓕᒫᑦᓯᐊᓂᑦ. ᒪᓐᓇᓗ 
ᓄᕙᔾᔪᐊᕐᓇᖅ 19 ᐊᑑᑎᑎᓪᓗᒍ ᑕᖅᑲᐅᖓ ᑐᐊᕕᕐᓇᖅᑐᕆᔭᐅᑦᓱᓂ ᐋᓐᓂᐊᓂᒃ ᑲᓇᑕᒥ, ᐃᓄᐃᑦ ᓵᙵᑦᓯᒪᒻᒪᑕ 
ᐊᑑᑎᓚᐅᖅᓯᒪᙱᑦᑐᓂᒃ ᐅᓚᕕᑦᑐᓂᒃ ᐃᖅᑲᓇᐃᔮᖏᓐᓂᒃ, ᐃᓕᓐᓂᐊᕐᓂᕐᒥᒃ, ᐊᖏᕐᕋᒥᓗ ᐃᓅᓯᕐᒥᒃ. ᐅᑯᐊ ᐱᓯᒪᔪᑦ 
ᐃᓕᓐᓂᐊᕐᕕᑦ ᐃᖅᑲᓇᐃᔭᕐᕕᓪᓗ ᒪᑐᓯᒪᓂᖏᓐᓃᙶᖅᓱᑎᒃ:  

- ᐅᓚᕕᑕᐅᔪᑦ ᐃᓕᓐᓂᐊᕐᓃᑦ, ᐃᖅᑲᓇᐃᔮᑦ, ᑲᑎᖃᑦᑕᕐᓂᖏᓪᓗ ᐃᓄᐃᑦ; 
- ᐊᔾᔨᒌᙱᑦᑯᒥᒃ ᐊᑐᐃᓐᓇᖃᐅᖅᑐᑦ ᖃᕆᑕᐅᔭᒃᑰᖓᔪᓂᒃ ᐃᓕᓐᓂᐊᕈᑎᑦᓴᓂᒃ ᓄᖅᑲᖓᑎᑦᓯᑦᓱᓂ 

ᐅᖓᓯᑦᑐᒦᑦᑐᑦ ᐃᓕᓐᓂᐊᕈᓐᓇᕐᓂᖏᓐᓂᒃ ᐱᓗᐊᖅᑐᒥ ᓄᓇᓕᓪᓚᑐᓂ, ᓄᓇᖃᖅᑳᖅᓯᒪᔪᑦ ᓄᓇᖏᓐᓂ; ᐊᒻᒪ 
- ᐃᓄᐃᑦ ᓄᖅᑲᖓᑎᑕᐅᔪᑦ ᐱᕈᖅᐸᓪᓕᐊᓂᕐᒥᒃ, ᑲᓲᒪᓂᕐᒥᒃ ᐊᒻᒪᓗ ᐱᕙᓪᓕᐊᓂᕐᒥᒃxxix  

ᑕᒪᒃᑯᐊ ᓈᒻᒪᓈᙱᑦᑐᑦ ᐊᖏᓈᖅᓯᒪᓂᖅᓴᐃᑦ ᐊᑐᐃᓐᓇᖃᙱᓂᖅᓴᓄᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᕋᑦᓴᓂᒃ 
ᐃᓕᓐᓂᐊᕐᕕᐅᑉ ᓯᓚᑖᒍᑦ. ᒪᑐᓯᒪᔪᖃᖃᑦᑕᑎᓪᓗᒍᓗ ᐊᒥᓱᙳᐹᓪᓕᕈᓐᓇᕐᒥᔪᑦ ᐃᓕᓐᓂᐊᕐᕕᐊᓗᒻᒥ ᓄᖅᑲᐃᓇᐸᑦᑐᑦ. 
ᖃᖓᑐᐃᓐᓇᑦᓯᐊᖅ ᐊᓯᖏᓐᓂ ᐊᕐᕋᒍᓂ, 40,000 ᒥᑦᓵᓃᑦᑐᑦ ᐃᓕᓐᓂᐊᕕᒻᒥ ᐃᓕᓐᓂᐊᖅᑏᑦ ᓄᖅᑲᐃᓐᓇᐸᑦᑐᑦ. 
ᑕᕝᕙᓂ ᐊᕐᕌᒍᒥ ᖁᑦᓯᓂᖅᓴᓂᒃ ᓄᖅᑳᔪᓂᒃ ᑕᑯᓚᖓᕙᓪᓚᐃᔪᒍᑦ, ᒥᑦᓵᓃᑦᑐᑦ 30,000 ᐱᔭᕇᙱᓐᓂᐅᓴᒻᒪᑕ 
ᐱᔾᔪᑕᐅᓪᓗᓂ ᑕᒪᓐᓇ ᓇᓗᓇᕈᔪᓕᖅᓯᒪᔪᖅ ᖃᑭᒪᓇᓱᐊᕐᓂᒃᑯᑦ.xxx 

ᐊᐅᓚᔾᔭᒋᐊᕈᑕᐅᓪᓗᓂ ᐃᓕᓐᓂᐊᕐᕕᑦ ᒪᑐᒪᓂᖏᓐᓄᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ ᐃᑲᔪᖅᓯᓂᖃᕆᐊᖃᕐᓂᕐᒧᑦ, 
ᕗᕋᓐᑎᐊ ᓯᓚᑦᑐᓴᕐᕕᒃ ᓴᓇᑐᓂᒃᑯᑦ ᐊᐅᓚᔾᔭᒋᐊᕈᑎᖃᖅᓯᒪᒧᖅ ᓇᔫᑎᓗᑎᒃ ᐃᓕᓐᓂᐊᑎᑦᓯᒍᓐᓇᙱᓐᓂᕗᑦ 
ᖃᕆᑕᐅᔭᒃᑰᖔᓕᖅᑎᑕᐅᑦᓱᓂ. ᑲᓱᖃᑎᖃᕐᓂᐅᓴᔪᒍᑦ 2,500−ᓂᒃ ᐃᑲᔪᕈᒪᓂᒃᑯᑦ ᐃᓕᓐᓂᐊᑎᑦᓯᔪᑦᓴᓂᒃ 
ᐃᓕᓐᓂᐊᖅᑎᓄᑦ, ᒪᓂᒪᑎᑦᓯᑦᓱᑕ ᐊᑭᖃᙱᑦᑐᒥᒃ ᐅᖃᓕᒫᕆᐅᖅᓴᓂᕐᒥᒃ ᐊᒻᒪᓗ ᓈᓴᐅᓯᕆᓂᕐᒧᑦ ᐃᑲᔪᖅᑎᓂᒃ 
ᑲᓇᑕᓕᒫᒥ. ᑕᒪᓐᓇ ᓄᑖᖅ ᐃᓕᓐᓂᐊᑎᑦᓯᒍᑎ ᐃᓕᓐᓂᐊᖅᑎᓂᒃ ᑕᐃᒪᐃᓕᖓᐃᓐᓇᓕᕈᒫᖅᑐᖅ 
ᑲᔪᓯᑎᑕᐅᑦᓯᐊᕐᓗᓂᓗ ᕗᕋᓐᑎᐊ ᓯᓚᑦᑐᓴᕐᕕᒻᒥ ᐊᒻᒪᓗ ᐅᖄᓕᒫᕐᓂᓕᕆᔪᓂ.  ᐃᓕᓐᓂᐊᖅᑐᑦ ᐊᖓᔪᖅᑳᖏᓪᓗ 
ᐅᖃᐅᓯᖃᖅᓯᒪᔪᑦ ᐊᑦᑐᐃᓯᒪᓂᖓᓂᒃ ᑖᒃᑯᐊ ᐃᓕᓐᓂᐊᕋᑦᓴᐃᑦ ᐃᓅᓯᖏᓐᓂᒃ:  

ᐅᖃᐅᓯᕆᒍᒪᒐᒃᑯ ᖁᔭᓕᓂᕋ ᕗᕋᓐᑎᐊ ᓯᓚᑦᑐᓴᕐᕕᐅᑉ ᐃᓕᓐᓂᐊᕋᑦᓴᖏᓐᓂᒃ ᐊᑦᓱᑎᓐᓂᒃ ᓇᒻᒥᓂᖅ ᐅᕿᓪᓕᑎᕆᒻᒪᑦ 
ᐱᕕᑦᓴᖃᓗᐊᖃᑦᑕᖏᓐᓇᒪ. ᑕᐃᒪᐃᒻᒪᑦ ᖁᔭᓐᓇᒦᒃ!  

- ᐊᖓᔪᖅᑳᕆᔭᐅᔪᖅ ᕗᕋᓐᑎᐊ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᒧᑦ 

ᐃᒻᒥᒃᑯᑦ ᐃᓕᓂᓐᐊᕐᓂᖅ ᑲᔪᓯᑦᓯᐊᕐᓂᖅᓴᖅ ᐅᕙᓐᓄᑦ, ᐃᓱᒪᑦᓴᖅᓯᐅᕈᓐᓇᓂᖅᓴᐅᔪᖓ ᐃᖏᕐᕋᓂᖃᑦᓯᐊᕐᓗᖓᓗ 
ᐃᓕᓐᓂᐊᕕᒻᒦᒐᔭᕋᒪᓂᑦ ᑕᐃᑲᓂᓗ ᐊᔭᐅᖅᑐᖅᑕᐅᓗᐊᖅᑑᔮᖃᑦᑕᖅᓯᒪᑦᓱᖓ ᐊᓯᓐᓄᑦ ᐃᓄᓐᓄᑦ.    

- ᕗᕋᓐᑎᐊ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎ 

ᐅᖃᓕᒫᖃᑎᒌᑉᐸᑦᑐᑎᒍ ᐃᓕᓐᓂᐊᕐᓂᕗᑦ ᐊᑑᑎᒐᔪᓲᖅ ᑐᕌᓐᑐᒥ ᐱᔭᕇᓕᖅᑐᖅ ᐅᖃᓕᒪᖅᑕᕗᑦ; ᒫᓐᓇ 
ᐃᓕᓐᓂᐊᖅᑐᖃᖅᑐᖅ ᕕᓰᒥᒃ, ᐃᑲᔪᖅᑎᖃᖅᓱᓂ ᕿᑲᕆᐊᖅᓯᒪᔪᒥᒃ ᓅᕙ ᓯᑰᓯᐊᒧᑦ.   

- ᕗᕋᓐᑎᐊ ᓯᓚᑦᑐᓴᕐᕕᒻᒥ ᑐᑭᒧᐊᑦᑎᑦᓯᔨ 



 

ᓯᕗᒧᒋᐊᕐᓂᖅ 

 

ᕗᕋᓐᑎᐊ ᓯᓚᑦᑐᓴᕐᕕᐅᑉ ᑲᓇᑕᒥ ᐅᖃᖃᑎᒌᑦᑎᖏᑦ ᐅᖃᓕᒫᕐᓂᕐᒨᖓᔪᓄᑦ ᖃᕆᑕᐅᔭᕐᓅᖓᔪᓄᓪᓗ ᑐᕌᒐᕋᖅᑐᑦ 
ᑲᓱᖅᑎᑦᓯᒍᒪᓪᓗᑎᒃ ᑭᓇᑯᑐᐃᓐᓇᕐᓂᒃ ᐃᓚᒋᔭᐅᔪᓂᒃ ᐅᖃᖃᑎᒌᒍᑎᖃᕐᓗᑎᒃ ᖃᓄᖅ ᐅᓪᓗᒥ ᐅᖃᓕᒫᕈᓐᓇᕐᓂᖅ 
ᑐᑭᓯᒪᓂᖃᕆᐊᖃᕐᒪᖔᖅ ᖃᕆᑕᐅᔭᒃᑰᖓᔪᓂᒃ. ᐃᓱᒪᓕᐅᕆᕗᒍᑦ ᒐᕙᒪᐃᑦ, ᓄᓇᓕᓐᓂ ᑎᒥᐅᔪᑦ, ᐃᖅᑲᓇᐃᔭᕐᕕᑦ, 
ᐊᒻᒪᓗ ᖃᐅᔨᓴᖅᑏᑦ ᑲᑐᔾᔨᖃᑎᒌᖁᓪᓗᒋᑦ ᓴᖅᑮᓗᑎᒃ ᐃᓕᓐᓂᐊᕋᑦᓴᓂᒃ, ᐊᑐᐊᒐᕐᓂᒃ, ᐱᐅᓯᐅᔪᓂᓪᓗ ᑲᒪᑦᓯᐊᕐᓂᒃᑯᑦ 
ᐃᓚᒍᑦᓯᐅᔾᔨᔪᓂᒃ ᖃᕆᑕᐅᔭᒃᑰᖓᔪᓂᒃ ᐃᓚᒋᔭᐅᓗᓂ ᐅᖃᓕᒫᕆᐅᖅᓴᓂᕐᒧᑦ, ᖃᓄᖅᑑᕈᑎᖃᖅᓯᓐᓈᖅ ᖃᓄᖅ 
ᐅᖃᓕᒫᕈᓐᓇᕐᓂᖅ ᐃᓚᖏᓐᓄᑦ ᐊᐳᖅᓯᒪᒍᑕᐅᒻᒪᖔᖅ ᐊᑑᑎᒍᓐᓇᕋᑎᒃ ᐊᑕᖏᖅᑐᓂᒃ ᐱᕚᓪᓕᕈᑎᑦᓴᓂᒃ 
ᖃᕆᑕᐅᔭᒃᑰᖓᔪᓪᓚᕆᐅᓂᐅᓴᑐᐃᓐᓇᓕᖅᑎᓪᓗᒋᑦ.  

 

ᒫᓐᓇᑕᒡᒐ ᓈᒻᒪᓈᓕᖅᑯᖅ ᐃᓚᐅᑎᓐᓂᖅ ᐅᑯᓄᖓ ᐊᐱᖅᑯᑎᒻᒪᕆᐅᔪᓄᑦ:   

• ᖃᓄᖅ ᑎᒥᐅᔪᑦ ᒐᕙᒪᐅᔪᓪᓗ ᐊᑐᕈᓐᓇᖅᑲᑦ ᖃᕆᑕᐅᔭᒃᑯᑦ ᐊᖅᑯᑎᓂᒃ ᓴᙱᓂᖅᑖᕈᑕᐅᓗᓂ 
ᐃᓕᓐᓂᐊᖅᑎᓄᑦ, ᐃᖅᑲᓇᐃᔭᖅᑎᓄᑦ, ᓄᓇᓕᓕᓐᓄᓪᓗ?  

• ᑭᓇᒃᑯᑦ ᕿᒪᑦᑕᐅᕙᓪᓕᐊᑐᐃᓐᓇᕆᐊᖃᖅᑲᑦ ᐊᑐᓕᖅᑕᐅᓕᖅᐸᓪᓕᐊᑐᐃᓐᓇᑎᓪᓗᒋᑦ 
ᖃᕆᑕᐅᔭᐃᑦ ᖃᕆᑕᐅᔭᒃᑰᖓᔪᓪᓗ ᐊᑐᐃᓐᓇᖃᕈᑕᐅᓗᑎᒃ ᓱᓇᑐᐃᓐᓇᕐᓂᒃ ᐱᔨᑦᓯᕋᐅᑎᓂᓪᓗ, 
ᐅᕝᕙᓗ ᑲᓲᒪᒍᑕᐅᓗᑎᒃ ᒐᕙᒪᐅᔪᓄᑦ, ᐋᓐᓂᐊᖅᑐᓕᕆᔨᓄᑦ, ᐃᓕᓐᓂᐊᕐᕕᓐᓄᓪᓗ?   

• ᖃᓄᖅ ᐸᕐᓇᐃᕆᐊᒃᑲᓐᓂᕈᓐᓇᖅᑲᕗᑦ ᐃᓕᓐᓂᐊᖅᑏᑦ ᖃᕆᑕᐅᔭᒃᑰᖓᔪᓄᑦ ᐃᖅᑲᓇᐃᔭᖅᑎᓄᑦ 
ᐅᖃᓕᒫᕐᓂᒃᑯᑦ.   

• ᖃᓄᖅ ᖃᐅᔨᒪᔭᐅᑎᑦᓯᑲᓐᓂᕈᓐᓇᖅᑭᑕ ᑲᒪᑦᓯᐊᕐᓂᒥᒃ ᖃᕆᑕᐅᔭᒃᑰᕐᓂᕐᒥᒃ ᐃᓕᓐᓂᐊᖅᑎᓄᑦ? 
ᖃᓄᐃᑦᑑᕙ ᑲᒪᑦᓯᐊᕐᓂᖅ ᖃᕆᑕᐅᔭᒃᑰᕈᑎᓂᒃ?   

• ᖃᓄᐃᑦᑐᐃᑦ ᐃᓕᓐᓂᐊᕐᓂᕐᒧᑦ ᐅᐸᓗᖓᐃᔭᐅᑏᑦ ᐊᑑᑎᑦᓯᐊᖅᑲᑦ ᑕᐃᒃᑯᓄᖓ 
ᐊᑐᐃᓐᓇᖃᓗᐊᙱᑦᑐᓄᑦ ᐊᑐᐃᓐᓇᖃᙱᓯᐊᒻᒪᕆᑦᑐᓄᓪᓘᓐᓃᑦ ᖃᕆᑕᐅᔭᒃᑰᕈᑎᓂᒃ?  

